
Ўрта мактабларда математикани ўқитиш дастурни ва бошқа услубий 

адабиѐтлар ҳамда манбалар таҳлилига кўра таълимда ўқувчиларда ҳозирги 

глобаллашув жараѐнида бош масала бўлиб турган иқтисодий билим, тушунча ва 

кўникмаларни шакллантириш муҳим давлат аҳамиятига эга бўлган муаммо 

ҳисобланади. 

Манба [1. 18-19 б] да келтирилгани бўйича кичик ѐшдаги мактаб 

ўқувчиларини 50 га яқин иқтисодий тушунчалар, IV-VIII синфларда 100-120 ва 

битирувчи синфларда эса 250 дан ортиқ иқтисодий қонун ва тушунчалар билан 

таништиришга оид ҳар хил услуб ҳамда ташкилий педагогик имкониятлари 

(дарсларда, синфдан ташқари ишларда, тўгаракларда ва ҳоказо...) мавжуд. 

Шунингдек ҳар бир имконият ўзининг анъанавий йўналиши ва шаклига эга. 

Мақолада ўрта мактабларда математикани ўқитишда қўлланилиши мумкин 

бўлган иқтисодий мазмундаги баъзи ўқув масалаларидан намуналар ҳавола 

этилади. 

Математикадан ўқув масалаларини иқтисодий мазмунда шакллантиришни; 

1) аниқ муаммоли вазиятлар таҳлилий асослари; 2) мавжуд ишлаб чиқариш 

жараѐнлари мисолида ўқувчиларга тақдим этиш мумкин. Айтилганларга тартиб 

билан баъзи мисоллар келтирамиз. 

Масала 1. Илмий асосланган таҳлилларга кўра 3000 та ўқув дарслиги 

китоблари учун 1 тонна (1 т) қоғоз талаб этилади. Уни ишлаб чиқариш учун эса 

камида 40 дона (туп) 25-30 ѐшдаги дарахт (қарағай ѐки бошқа) керак бўлади. 

Агар мактабга 6 йил мобайнида 22500 та ўқув китоблари зарур бўлса, ана шу 

китоблар учун неча тонна қоғоз (Хт.қ.) ишлаб чиқариш керак ва бунинг учун неча 

дона (Хд) дарахтни кесишга тўғри келади? 

Ечиш. Бунинг учун аввало ўқувчиларга қуйидаги пропорцияни тузиш 

кўрсатилади. 3000 та китобга (3000 к) бир тонна қоғоз талаб қилинса (1т.қ), 

22500 та китоб учун (22500 К) қанча тонна қоғоз (Хт.қ.) керак бўлади?  

Буни     3000к                    1т.қ. 

            22500 к                 Х т.қ.  

 тарзида ѐзилиши унинг математик тенгламаси ва ечими 3000к∙Х 

т.қ.=22500 к∙1т.қ, Х т.қ.=((22500∙1т.қ)/3000)=7,5 т бўлиши кўрсатилади, яъни 7,5 

тонна қоғоз керак бўлишини тушунтирилади. 

Масаланинг иккинчи шарти ечими ҳам худди шу сингари топилади: 

1т.қ.                    400 г. 

7,5 т.қ.                        Х г.   

 Хд = =300 дарахт, яъни олти йил мобайнида 300 та дарахтни кесишга 

тўғри келади. 

Масала 2. Агар мактабда китоблардан фойдаланишни тўғри йўлга қўйиш 

(асраб-авайлаш) ишлари яхши олиб борилиб, китоблардан фойдаланишнинг 

умри 3 йилга (ҳатто 10 йил ва ундан ортиқ ҳам узайтиришга эришиш мумкин) 

узайтирилса қанча коғоз тежалади? Ҳисоблардан кўринадики, агар китобларнинг 

умри уч йилга узайтирилса, икки баравар китоб кам олинади ва 3,75 тонна 

коғозни ѐки 150 дона дарахтни кесиб қуритишнинг олди олинади. Юқорида 

келтирилган 1 тонна қоғозни ишлаб чиқариш учун 100 куб метр сув 

сарфланишини эътиборга олсак, сувнинг тежамкорлиги 375 куб метрни ташкил 

қилади.                                           

Масала 3. Кейинги қоғоз билан боғлиқ иқтисодий муаммоларнинг 

математик асосини олдингидек ҳисоблашлар билан маклатуралар орқали очиб 

бериш ўринлидир. Маълумотларга кўра 1 тонна макулатура , қоғоз учун 

қирқиладиган 17 та дарахтнинг тежаб қолинишига олиб келади. Илмий 

асосланган тадқиқот натижаларига кўра 1 тонна макулатурадан тахминан 750 

килограмм янги қоғоз олиш мумкин. 

Ушбу рақамларни Республикамиз ўқувчилари (мактаб, лицей, коллеж) ва 

талабалари сонига тадбиқ этадиган бўлсак, ақл бовар қилмайдиган даражадаги 

ҳам иқтисодий ва ҳам экологик самарадорликка эришишимиз мумкинлигини 

кўриш қийин эмас. Жумладан, мамлакатимиз аҳолисининг тахминан 18 

миллиондан кўпроғини ѐшлар ташкил этади.  Ана шулардан қарийб 15 миллиони 

ўқувчи ва талаба ѐшлардир. Айтайлик, ана шу ѐшларимизнинг ҳар бири ҳар 

йили ҳатто бир мартагина 1 килограммдан макулатура топширганда ҳам у 

15000000 килограмм ѐки 15 минг тоннани ташкил этади. (бунга тўлиқ имконият 

ва шароит борлигини инкор этишнинг иложи йўқ). Ана шу имкониятимизнинг 

иқтисодий самарадорлиги олдингидек ўқувчиларга математик ҳисоблашлар 

орқали очиб берилади. 

Бир тонна макулатура олдин таъкидланганидек қирқиладиган 17 туп 

дарахтни тежаб қолишни ҳисобга олганда 15000 тонна макулатура ҳар йили 

255000 туп 25-30 ѐшдаги дарахтни “қурбон” бўлишдан сақлаб қолади; 

Буни 1 тонна макулатурадан 750 килограмм янги қоғоз олинишига 

чақадиган бўлсак, у 11250 тоннани ташкил этади. 

Ана шу 11250 тонна янги қоғоз олиш учун эса (1 тонна қоғоз олиш учун 40 

дона 25-30 ѐшдаги дарахт талаб этилишини ҳисобга олганда) камида 450000 туп 

дарахтни қирқиш талаб қилинар эди. 

Маълумотларга кўра, 25-30 ѐшдаги битта дарахтдан А4 формат (ўлчам) 

даги 15 минг варақ ѐзув қоғози олинар экан. Ушбу рақамни макулатура ҳисобига 

тежаладиган 450000 туп дарахтга тадбиқ этадиган бўлсак, у 6 миллиард 750 

миллион варақни ҳеч бир дарахт “қурбон” ларисиз олишга имконият яратилиши 

ўқувчиларга тушунтирилади. 

Хулоса ўрнида ўқувчиларга яна келтирилганлар фақатгина дарахт ва сув 

сарфигагина таалуқли соф иқтисодий самарадорлик эканлигини ва агар бу 

жараѐнда қатнашадиган 39 та операция ва дарахт кесиш машиналари, қўшимча 

жиҳозлар, химикатлар сарфи, електр токи, ѐнилғи сарфи, ишчиларга иш ҳақи ва 

ҳоказо бошқа улкан ҳаражатларнинг ҳам китоблар умрини уч йилга узайтириш 

орқалигина икки баробар тежаб қолиш мумкинлигини макулатурани ҳам ҳисобга 

олинганда эса республикамиз бўйича қанчалик маҳобатли ва ақл бовар 

қилмайдиган микдордаги иқтисодий ва экологик самарадорликни бой бериб 

келаѐтганимиз ҳавола этилади. 

Масала 4. Тўқимачилик фабрикаси бир ойда ўртача 3 миллион метр сатин 

ишлаб чиқаради. Агар сатиннинг улгуржи нархи 100 метр учун 700000 сўм бўлса, 

ана шу вақт ичида жами қанча сўмга сатин сотилган ? Маҳсулот ишлаб чиқариш 

барча сарф-ҳаражатлар 80 % ни ташкил етган бўлса тушум миқдори неча сўмни 

ташкил қилади? 

Ечиш. 1. Сатиннинг жами неча сўмга сотилганини аниқланади:  

Cc =  =21000 000 000  = 21 (млрд. сўм) 

      2. Сатин чиқариш учун қанча ҳаражат бўлгани аниқланади:  

Cх = = 17850000000 сўм=17 (млрд. сўм). 

              3. Сатинни сотишдан келган тушум аниқланади: 

C туш= 21 000 000 000-17850 000 000=3 150 000 000 сўм= 3 млрд. 150 млн 

сўм. 

